Әзірлеуші:А.Т.Орайханова 

№59 МГ биология пәні мұғалімі.

Алматы қаласы Білім басқармасының 

ҚББЖҒТӘО қолдауымен ұсынылып отыр
биология   пәні бойынша     8   сынып оқушысының өзіндік жұмысының жоспары
I тоқсан: Сабақтың нөмірі: №2
Сабақтың тақырыбы: § 1  Прокариот және эукариот жасушаларының құрылысы
1. Осы сабақ арқылы жүзеге асырылатын оқу мақсаттары: 8.4.2.2 прокариот және эукариот жасушаларының құрылысын салыстыру

 2. Сабақтың мақсаттары: эукариот және прокариот жасушалардың құрылысын салыстыру

3.Қысқаша тезисті конспект: Жасуша препаратын микроскоппен қарағанда ең алдымен айқын көрінетіні – жасуша қабықшасы. Барлық өсімдіктер мен жануарлар жасушаларының сыртын өте нәзік май тәрізді заттар мен нәруыздан тұратын жарғақша немесе қабықша қаптайды,нақтырақ айтсақ, оны плазмалық жарғақша (плазмалемма) дейміз. Цитоплазма – құрамында 60–90% су, 10–20% нәруыз, 2–3% май, көмірсулар, иондар, 1% минералды қосылыстары бар мөлдір, желімтек, созылмалы қоймалжың сұйықтық.Цитоплазманың сыртын жұқа жарғақша – плазмалемма қаптап жатады. Ал вакуольден шектеп тұратын жарғақшаны тонопласт дейді. Тонопласт пен плазмалемма бір-бірімен эндоплазмалық тор арқылы байланысады. Жасушадағы зат алмасу процестері цитоплазма арқылы жүзеге асады. Цитоплазма да ұдайы жүз мыңдаған түрлі химиялық заттар түзіліп, қайта ыдырап жатады. Осының нәтижесінде жасуша цитоплазма арқылы энергиямен қамтамасыз етіледі. Сонымен, жасушада жүретін көптеген реакциялар тек цитоплазманың қатысуымен жүзеге асады.
Ядро (латынша «нуклеус», грекше «карион») – цитоплазма сияқты жасушаның ең негізгі бөлімі. Оны өсімдік жасушасынан алғаш рет 1831 жылы ағылшын ботанигі Роберт Броун ашқан. Әдетте жасушада бір ядро болады, әйтсе де екі, үш және көп ядролы жасушалар да бар. Жасыл балдырлар мен саңырауқұлақтарда көп ядролар кездеседі. 
Жасушада вакуольдың атқаратын қызметі:

1. Жасуша ішіндегі сулы ортаны қалыптастырып, су мен тұздың алмасуын реттейді.

2. Жасушадағы сұйықтықтың қысымы бірқалыпты болуын сақтайды.

3. Вакуольде көптеген органикалық заттар қорға жиналып, өсімдікке қажет болғанда жұмсалады.

4. Керексіз зиянды улы заттар жиынтығы вакуоль арқылы сыртқа шығарылады.

Вакуоль улы заттарды ерітіп ыдыратады, мұндай вакуольді лизосома дейді.

Митохондриялар –көлемі тұрақты емес, сондықтан лоардың сыртқы пішіні әркез өзгермелі келеді.Ол жасушада оралма, дөңгелек немесе түйіршік түрінде болады.ұзындығы 1,5-10 мкм, ені 0,25-1 мкм болады,Жасушада саны 100 мыңға дейін болады.Екі мембраналы органоидке жатады.Митохондрияның түпнегізінде сақина тәрізді ДНҚ –РНҚ-лар және рибосомалармен  тығыздалған үлкен түйіршіктер кездеседі.Ішке мембранада  жасушаның тыныс алуына қажетті ферменттер жинақталған..Ол ферменттер «Кребс цикліне» қатысады.Демек митохондрияның ішкі мембранасында  да тыныс алу процесі жүріп, нәтижесінде макроэнергиялық  химиялық байланыс АТФ-тың молекулаларын синтездейді.

https://cdn4.bilimland.kz/upload/content/lesson/12801/media/3800bacb2ed005046da625f8ef0c0f9d/content/script_00015/media/uc_b4_l001_07_01a.mp4
https://cdn4.bilimland.kz/upload/content/lesson/12801/media/3800bacb2ed005046da625f8ef0c0f9d/content/script_00015/media/uc_b4_l001_10_01ss.mp4 бейне фильмді қараңыз.

4.Оқулық беттеріне, Интернет-ресурстарға сілтеме:8 сынып ,биология 2018 ж 4-6 бет  5.Оқушыларға арналған тапсырмалар: 

1-тапсырма.Суретке қарап прокариот және эукариот жасушаны тап, құрылысын сипатта.

2-тапсырма. Терминдер кестесі

Тақырып бойынша  5 негізгі терминдерді жазып, оны кестеге түрлендір

	№1 термин
	№2 термин
	№3 термин
	№4 термин
	№4 термин

	
	
	
	
	


Дескрипторлар:

· Мәтіндегі терминдердің мәнін ашады.

Терминдерді прокариоттар мен эукариоттарға  орынды қолдана біледі.
6.Кері байланыс : орындалған тапсырманы оқушы электронды пошта немесе «WhatsApp» мобильді қосымшасы арқылы жібереді




































